
16. Quis debeat obseruare leges, et quidem obseruandae
sunt ab omnibus hominibus, vt vniuersi prescripto earum
manifestius cognito, vel inhabita declinent, vel permissa
sectentur. vt j.eo.l leges sacratissimae. Nam, vt Apos-
tolus ait, Omnis anima sit subdita principi tanquam praecel-
lenti, et ducibus tanquam a Deo missis. et idem dicit beatus
Aug. in illo scilicet. ¢. quo iure defendis villas, et Vrbanus in
illo. c. cum ad verum ventum est. Imperator tamen vnus
successori suo imperare non potest, sed suadere vt leges
seruet, et suasionis causam proponere : vt quia de lege,
scilicet regia, pendet authoritas principalis : quia per eam
populus transtulit omne imperium in principem, merito et
ipse hoc retribuat legi, vt seruet eam. Adijcit etiam Imper-
ator commendationem obseruationis:quia ipsa obseruatio est
de virtute animi, imperium autem habere est de fortuna.
Nam

St fortuna wuolet, fies de Rhetove consul :
Si uolet haec eadem, fies de consule Rhetor.
Item supponit exemplum, cum dicit, Oraculo praesentis

edicti, quod nobis licere non patimur, alijs indicamus. vt j. eo.

1. digna. et ff. de arbitris. . nam magistratus. 17. Quae sit
poena non obseruantium leges, et quidem singulariter omnes
enumerare impossibile est, cum per totum corpus iuris leges
sint diffusae:sed in hoc tit. enumerantur generales poenae
statutae in ijs, quae suum habent vigorem de iure. vt j. eo.l.
non dubium. et ideo non potest fieri oppositio de maleficijs :
quia non sumunt effectum, de iure, vt pacta, vel sententiae,
vel testamenta. Nec potest opponi de eo, quod fieri non
debet, factum tamen non fringitur : quia illud non pro-
hibitum, sed potius non admissum, dicitur : vel secundum eos
praeter legem est, non contra legem, vt diximus de
stipulatione, quando stipulatus sum alteri sub poena. Item
non potest opponi de ijs, quae confirmantur postea. vt j. de
nup. L. et si contra. et j.de contractibus iudicum. quia non
sunt prohibita confirmari, sed inchoari, vt ita dixerim. Item
non potest opponi de ijs, quae inutilia sunt per exceptionem :
vt mulieris intercessio, mutui datio contra Macedonianum,
stipulatio inita per metum, vel dolum : quia perinde habentur,
ac si ipso iure inutilia essent. vt ff. de reg. iur. l. vel nihil est.

alias. l. nihil interest. Item opponitur de venditione liberi

hominis, quae tenet inter ignorantes. vt ff. de contrahen. emp.
1. et liberi. Sed certe (vt ait Irne.) hic est prohibitum, in quo
delinquit vterque : vel dicas, quod nec valet venditio in

praeiudicium rei venditae, licet valeat quantum ad

praeiudicium illius, qui vendit. Super eo autem, quod dictur,
Ex eo, opponitur : quia ex inutili contractu transfertur
dominium. Item quia in pari causa, facta traditone, potior
est conditio possidentis. vt ff. de dolo. L. et eleganter. j. rn. et
j.de condi. ob tur.cau.l.ij. sed certe, qui habet actionem,
rem habere videtur. vt ff. de re. iu. l. qui actionem. sic ad 1. ij.
respondeo, quod repetat fiscus. vt ff. de iure fis.1. Lucius.
Item opponitur, quia foeneratore mutuante filiosa. dominium
transit in filium : sed hoc est ideo, quia creditor deliquit in
dando, filius vero non deliquit in accipiendo. Super eo
autem, quod dicitur, Ob id, opponitur quod est j. de praedijs
minorum. l. et si is. Respondent quidam, quod alienatio
praediorum minorum non est prohibita perpetuo (quia quan-
doque conceditur, puta ob aes alienum) hic autem loquitur in
perpetuo prohibitiis. Sed certe si in prohibitis tantum per-

petuo locum habet lex ista, in paucissimis casibus haberet

locum lex ista, quae ponitur vt generalis : viX enim est
aliquid generale, quod non patiatur exceptionem. vt ff. de re.
iu. I. omnis definitio. Dic ergo prohibitum esse res minorum
alienari, et ne quid fiat in praeiudicium eorum : non autem
praeiudicatur minori, licet tutor sit obligatus, vel eius res.
Similiter opponitur et respondetur de eo, quod legitur in ff.
de recept. arbit. 1. si pupillus. Vel si velit quis euitare omnes
istas oppositiones, dicat 1. istam non dubium. habere locum
tantum in eo casu, quando lex simpliciter prohibet, nec vltra
progreditur. vt s.de sac.san.eccl.l.nemo martyres. Si
autem progrediatur vltra, vel prohibita fieri non infringendo,
vel prohibita postea confirmando, vel cassando per exce-
ptionem : seruabitur illa specialis cassatio, et speciale
statutum in prohibito, non hoc generale. vt ff. de ver. obl. 1.
doli clausula. et ex quib. cau. ma. . sed et si per pretorem.
§. deinde adijcit. et de poenis. l. sanctio. Nec obstat quod
dicitur j.ea.l. licet tantum etiam prohibuisset et c. quasi
innuat, vt locum habeat, sive tantum prohibeat, sive vltra
procedat : quia huiusmodi verbum Etiam non denotat semper

idem in contrario casu, vt et notari potest ff. de ver. obl. 1.

quodcunque. §.si ita. 18, An autem liceat verba legis
tantum offendere aliqualiter, et hic P. negauit licere, ar. eius,
quod dicitur ff. qui et a qui. manumis. 1. prospexit. et de testa.
mili. L. quod constitutum. Sed ibi erant verba, et sententia,
et ideo eam non licet offendere : sed si sola sint verba contra
est. vt ff. de iure patr. 1. adigere. §. quamuis. et ff. qui petant
tu. 1. credendum. et pro hoc est illud generale, sensum, non
uerba spectari. arg. de adi. leg. 1. si quis. §. conditio, et haec
de legibus legum. Aliae autem rubricae tractant de legibus
casuum, vel negotiorum : cuiuslibet tamen legis virtus est

imperare, vetare, permittere, et punire, ut ff. e. 1. legis virtus.

